
1. Իրավական ակտի ընդունման անհրաժեշտությունը
«Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունումը պայմանավորված է «Նորմատիվ իրավական ակտերի մասին» Հայաստանի Հանրապետության օրենքի 37-րդ հոդվածի 1-ին մասի պահանջների կատարմամբ:
2. Ընթացիկ իրավիճակը
«Ռազմական դրության իրավական ռեժիմի մասին Հայաստանի Հանրապետության օրենքի այսուհետ՝ Օրենք 8-րդ հոդվածի առաջին մասի «ժզ կետի համաձայն՝ բժշկական օգնություն և սպասարկում իրականացնող կազմակերպությունները (անկախ սեփականության ձևից) փոխադրվում են ռազմական դրության աշխատանքային ռեժիմի` համաձայն զորահավաքային առաջադրանք ունեցող կազմակերպությունների հետ կնքված եռակողմ պայմանագրերի, իսկ Օրենքի 12-րդ հոդվածի 2-րդ պարբերության համաձայն՝ ռազմական դրությամբ պայմանավորված՝ բժշկական օգնություն և սպասարկում իրականացնող կազմակերպությունների առողջապահության բնագավառի կառավարման լիազորություններն անցնում են Հայաստանի Հանրապետության առողջապահության բնագավառի պետական կառավարման լիազոր մարմնին` անկախ բժշկական օգնություն և սպասարկում իրականացնող կազմակերպությունների սեփականության ձևից, բացառությամբ պաշտպանության նախարարության զինվորական հոսպիտալների:
Բացի այդ «Նյութական պահուստի մասին Հայաստանի Հանրապետության 2020 թվականի ՀՕ-129-Ն օրենքի համապատասխան դրույթներով սահմանվել են պետական, զորահավաքային և ռազմավարական պաշարների պահուստների ձևավորման, ֆինանսավորման և կուտակման սկզբունքները։
Վերոգրյալը նշանակում է, որ անհրաժեշտ է ուժը կորցրած ճանաչել ռազմական դրությամբ պայմանավորված՝ բժշկական օգնություն և սպասարկում իրականացնող կազմակերպությունների ծավալմանը, ընդլայնմանը, կառավարմանը, ինչպես նաև զորահավաքային պետական պահուստի բժշկական և սանիտարական նյութական արժեքների կուտակմանն առնչվող նախկինում ընդունված և առ այսօր գործող իրավական ակտերը։ 
Միաժամանակ պետք է նշել, որ «Պետական և ծառայողական գաղտնիքի մասին ՀՀ օրենքով նախատեսված պետական գաղտնիք կազմող տեղեկատվությունները պահպանելու ժամկետների լրանալու հիմքով սահմանված կարգով թվարկված որոշումները այլևս գաղտազերծված են։
3. Առաջարկվող կարգավորման նպատակը և բնույթը
«Ռազմական դրության իրավական ռեժիմի մասին Հայաստանի Հանրապետության օրենքի 8-րդ հոդվածի 1-ին մասի «ժզ կետի, 12-րդ հոդվածի 2-րդ պարբերության, «Նյութական պահուստի մասին Հայաստանի Հանրապետության օրենքի համապատասխան դրույթներ, ինչպես նաև «Նորմատիվ իրավական ակտերի մասին» ՀՀ օրենքի 37-րդ հոդվածի 1-ին մասի պահանջների կատարումն է, որոնց համաձայն անհրաժեշտ է ուժը կորցրած ճանաչել այն իրավական ակտերը, որոնք վերաբերվում են ռազմական դրությամբ պայմանավորված՝ բժշկական օգնություն և սպասարկում իրականացնող կազմակերպությունների ծավալմանը, ընդլայնմանը, կառավարմանը, ինչպես նաև զորահավաքային պետական պահուստի բժշկական և սանիտարական նյութական արժեքների կուտակմանը։
4. Նախագծերի ընդունման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության առողջապահության նախարարության կողմից:
5. Ակնկալվող արդյունքը
Որոշման ընդունմամբ հնարավոր կլինի հստակեցնել ռազմական դրությամբ պայմանավորված՝ բժշկական օգնություն և սպասարկում իրականացնող կազմակերպությունների ծավալման և ընդլայնման գործընթացը։ 
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
 Ներկայացվող նախագիծը չի բխում համապատասխան ռազմավարական փաստաթղթերից։



